
1 INNGANGUR 

Sett er fram skipulagslýsing fyrir breytingu á Aðalskipulagi Rangárþings ytra 2016 - 2028  skv. 1. mgr. 

36. gr. skipulagslaga nr. 123/2010.  

Með þessari breytingu er gert ráð fyrir stækkun á núverandi efnistökusvæði E70 í Tungnaáreyrum úr 

2,5 ha yfir í allt að 7,5 ha (L229508), þar sem heimiluð efnistaka eykst úr 50.000 m3 í allt að 100.000 

m3. Einnig er fyrirhugað að stækka efnistökusvæði E122 við Ferjufit á Þjórsáreyrum, úr 2,0 ha í allt að 

5 ha (L238022), þar sem heimiluð efnistaka eykst úr 10.000 m3 í allt að 120.000 m3. En svæði verða 

nánar afmörkuð vegna vinnslu og afmörkunar í matstilkynningu og við gerð breytingar aðalskipulags. 

Efnistökusvæðið í Tungnaáreyrum er m.a. áætluð sem steypumöl fyrir Vaðölduver. Ferjufit er 

grjótnáma, sem hentar m.a. vel til flóðavarna og stífluviðgerða. Efni úr námunni verður nýtt til viðhalds 

á mannvirkjum á Þjórsár- Tungnaársvæðinu, einkum stíflum miðlunarlóna en í þær þarf sérvalið grjót 

af ákveðinni stærð. 

Í samræmi við lög um mat á umhverfisáhrifum framkvæmda og áætlana nr. 111/2021, liður 2.02 í 1. 

viðauka eru framkvæmdirnar, sem fyrirhuguð skipulagsbreyting mun taka til, tilkynningaskyldar. 

Fyrirspurn um matsskyldu verður unnin samhliða skipulagsáætlunum og send til Skipulagsstofnunar. 

1.1 Skipulagslýsing 

Skipulagslýsingin er sett fram í samræmi við 30. gr. skipulagslaga nr. 123/2010 og unnin í samræmi við 

grein 4.2. í Skipulagsreglugerð nr. 90/2013, með síðari breytingum. Með skipulagslýsingu þessari er 

íbúum og öðrum hagsmunaaðilum gefinn kostur á að koma með ábendingar og athugasemdir sem 

snúa að málefnum komandi skipulagsvinnu. 

2 FORSENDUR OG STAÐHÆTTIR 

Fyrirhuguð breyting er til þess ætluð að styðja við áætlaðar framkvæmdir Landsvirkjunar á Þjórsár- og 

Tungnaársvæðinu, þar sem reknar eru sjö vatnsaflsvirkjanir og eitt vindorkuver. Með breytingunni 

kemur Landsvirkjun til með að hafa meira svigrúm fyrir efnistöku vegna núverandi, fyrirhugaðra og 

áframhaldandi reksturs og framkvæmda við t.d. Vaðöldu, Sigöldu, Sultartanga og/eða Búrfell. 

Markmiðið er að afla jarðefna á Þjórsáreyrum sem uppfylla kröfur sem gerðar eru til efnis fyrir einstaka 

framkvæmda þætti og rekstur Landsvirkjunar, s.s. steypu í fyllingarefni með rafstrengjum. Staðsetning 

á fyrirhuguðu efnistöku svæði kemur til með að lágmarka vegalengdir vegna flutninga á efni og 

lágmarka þannig lágmarka kolefnislosun Landsvirkjunar á efnistöku og flutninga jarðefna. 

2.1 Staðhættir 

Efnistökusvæðið E70 Tungnaáreyrar er staðsett vestan farvegar Tungnaár, í Rangárþingi ytra, nokkru 

austan við mörk Ásahrepps. Farvegurinn er alla jafna laus við jökulvatn þar sem vatn rennur í gegn um 

virkjun við Búðarháls en er farvegur fyrir yfirfallsvatn og einnig er þar vatn, grunnvatn og 

uppsprettuvatn.   

Um er að ræða 2,5 ha svæði, sunnan ármóta Tungnaár og Köldukvíslar. Svæðið er á þjóðlendu 

(L229508) og því í eigu íslenska ríkisins. Aðkoma að svæðinu er frá Sprengisandsleið (26) sem er 

skilgreindur sem stofnvegur (nr.26) skv. vegaskrá Vegagerðarinnar.  

Samkvæmt vistgerðarkortlagningu NÍ er að finna vistgerðina eyðihraunavist á svæðinu. Skógrækt hefur 

einnig verið stunduð við svæðið.  

  

MYND 1. Gróf afmörkun skipulagssvæðis, Tungnaáreyrar. Mynd í eigu Landsvirkjunar.  

Efnistökusvæðið E122 Ferjufit er staðsett í Rangárþingi ytra, skammt austan marka sveitarfélagsins við 

Skeiða- og Gnúpverjahrepps. Um er að ræða um 2,0 ha svæði á Þjórsáreyrum, austan við Þjórsá og 

sunnan við Sultartangalón og Vaðöldu. Svæðið er á þjóðlendu (L238022), þ.e. óbyggðu svæði í eigu 

íslenska ríkisins. Aðkoma að svæðinu er frá Þjórsárdalsveg (32) sem er skilgreindur sem stofnvegur skv. 

vegaskrá Vegagerðarinnar. 

Svæðið er lítt eða ógróið hraun og grjót. Náman er í svokölluðu Búrfellshrauni og er aldur þess um 3200 

ár. Samkvæmt vistgerðarkortlagningu NÍ er að finna vistgerðina eyðihraunavist á svæðinu, ásamt minni 

skógræktarsvæðum.  

MYND 2. Gróf afmörkun skipulagssvæðis, Ferjufit. Mynd í eigu Landsvirkjunar. 

3 TENGSL VIÐ AÐRAR ÁÆTLANIR 

Við breytingu á aðalskipulagi er horft til eftirfarandi áætlana: 

3.1 Landsskipulagsstefna 2024-2038 

Í Landsskipulagsstefnu er sett fram samræmd stefna ríkisins um skipulagsmál sem byggir á þeirri 

framtíðarsýn „að skipulag stuðli að sjálfbærri þróun og lífsgæðum, styðji við samkeppnishæfni og 

sveigjanleika og stuðli að viðnámsþrótti gagnvart samfélags og umhverfisbreytingum“.   

Í stefnunni eru sett fram markmið um að vernd umhverfis og náttúru skuli stuðla að heilnæmu umhverfi 

og verndun og varðveislu víðerna, landslags, náttúru og líffræðilegrar fjölbreytni. Stuðla skal að 

almennri velsæld samfélagsins og gæðum í hinu byggða umhverfi með jafnvægi í nýtingu lands í 

þéttbýli og dreifbýli þar sem vöxtur samfélaga gengur ekki um of á náttúrulegt umhverfi. Þá skal 

skipulag stuðla að samkeppnishæfu atvinnulífi með því að auka samkeppnishæfni samfélags og efla 

atvinnulíf með hagkvæmri uppbyggingu innviða og sjálfbærri nýtingu auðlinda.   

3.2 Aðalskipulag Rangárþings ytra 2016-2028 

Samkvæmt gildandi aðalskipulagi eru svæðin skilgreind sem Efnistöku- og efnislosunarsvæði. E122 er í 

nálægð við skógræktar- og landgræðslusvæði og E70 er staðsett á óbyggðu svæði.  

Í kafla 2.3.9 Efnistöku- og efnislosunarsvæði segir að efnistöku- og efnislosunarsvæði, skv. 6.2 gr. 

Skipulagsreglugerðar nr. 90/2013, eru „svæði þar sem ráðgert er að taka, vinna eða losa jarðefni. 

Efnistökusvæði eru svæði á landi, í sjó, ám eða vötnum þar sem fram fer eða fyrirhuguð er efnistaka 

eða efnisvinnsla, svo sem malarnám, sandnám, grjótnám, gjallnám eða vikurnám. Efnislosunarsvæði 

eru svæði á landi, í sjó, ám eða vötnum þar sem fram fer eða fyrirhuguð landfylling eða losun jarðefna, 

sem eru hrein og ómenguð, svo sem jarðefni sem til falla vegna byggingarframkvæmda “. Eftirfarandi 

stefna er um efnistöku- og efnislosunarsvæði:  

• Lögð er áhersla á nægt framboð efnistökusvæða og að þau séu í námunda við notkunarstað 

efnis. 

• Efnistaka fer að jafnaði ekki fram á svæðum sem hafa sérstakt verndargildi, s.s. friðlýstum 

svæðum, svæðum á náttúruminjaskrá og hverfisverndunarsvæðum. 

• Efnistökusvæði skulu hafa framkvæmdaleyfi skv. lögum. 

• Áhersla er á góða umgengni á nýtingartíma og vandaðan frágang við verklok.  

Gerð er grein fyrir þeim svæðum þar sem efnistaka fer fram eða er fyrirhuguð. Áfram er gert ráð fyrir 

efnistöku á þeim svæðum sem þegar eru nýtt en einnig á nokkrum nýjum svæðum. Gert er ráð fyrir 

ríflegum svæðum fyrir efnistöku til þess að hægt sé að nýta þá tegund efnis sem best hentar hverju 

sinni og til að draga úr því að aka þurfi langar leiðir með efni. Flestar námur í sveitarfélaginu eru nýttar 

til vegagerðar og eru þær í eða við núverandi vegstæði til að lágmarka umhverfisáhrif.  

Námur verða einungis opnar á framkvæmdatíma og gengið frá þeim um leið og efnistöku lýkur. Öll 

efnistökusvæði skulu hafa framkvæmdarleyfi sbr. reglugerð 772/2012. Þegar efnistökusvæði er valið 

þarf að líta á jarðefni sem auðlind og nýta efnið til þess sem það er best til fallið. 

TAFLA 1. Hluti töflu gildandi aðalskipulags fyrir efnistökusvæði. 

NR HEITI SVÆÐIS LÝSING  JÖRÐ 

E70 Tungnaá 
Sunnan ármóta Tungnaár og Köldukvíslar er fyllingar og steypuefni. 
Mati á umhverfisáhrifum er lokið. Unnir verða allt að 50.000 m3. 
Stærð er um 5 ha. 

Afréttur 

E122 Ferjufit 
Grjótnáma titil viðhalds aá mannvirkjum á Þjórsár-Tungnaársvæðinu. 
Áætluð efnistaka er allt að 10.000 m³. Stærð er allt að 0,5 ha" 

Afréttur 

Í kafla 2.3.2 Skógræktar- og landgræðslusvæði segir að skógræktar- og landgræðslusvæði, skv. 6.2 gr. 

skipulagsreglugerðar nr. 90/2013, eru skilgreind sem „svæði fyrir skógrækt og landgræðslu, svo sem 

nytjaskógrækt, fjölnytjaskógrækt, landbótaskógrækt, skjólbelti, landgræðsluskógrækt, skipulagða 

landgræðslu og aðra uppgræðslu“. Eftirfarandi stefna er fyrir skógrækt og landgræðslusvæði: 

• Leitast verði við að efla skógrækt, uppgræðslu- og landbótastarf. 

• Unnið verði að stöðvun gróður- og jarðvegseyðingar og endurheimt landgæða, þar sem þess 

þarf. 

• Hugað skal að því að trjá- og skógrækt spilli ekki útsýnisstöðum, byrgi ekki ásýnd fjalla og fossa 

eða valdi snjósöfnun á vegum. 

• Skipulag skógræktar taki mið af að vernda ásýnd og landslag.  

• Unnið verði að stöðvun landbrots af völdum fallvatna ef þurfa þykir. 

TAFLA 2. Hluti töflu gildandi aðalskipulags fyrir skógræktar- og landgræðslusvæði.  

NR HEITI SVÆÐIS LÝSING 

SL26 Árskógar Landgræðslusvæði, stærð svæðis er um 20.763 ha. 

Í kafla 2.4.1 Óbyggð svæði segir að óbyggð svæði, skv. 6.2 gr. skipulagsreglugerðar nr. 90/2013, eru 

„svæði þar sem ekki er gert ráð fyrir búsetu né atvinnustarfsemi, svo sem hálendi, heiðar og afréttir, 

að mestu án mannvirkja annarra en þeirra sem þjóna útivist, afréttarnotum, öryggismálum og 

fjarskiptum“. Hálendissvæði sveitarfélagsins eru að miklu leyti skilgreind sem óbyggð svæði, auk svæða 

í ofanverðri byggðinni, s.s. eyðibyggðir í ofanverðri Landsveit og á Rangárvöllum. Eftirfarandi stefna er 

um óbyggð svæði:  

• Stuðlað verði að verndun og endurheimt gróðurfars. 

• Landeigendum verðu áfram tryggður nytja- og beitarréttur á afréttum.  

• Bæta öryggi íbúa og ferðamanna.  

• Umferð um hálendissvæði verði undir þolmörkum viðkvæmra svæða. 

 

MYND 3. Hluti af aðalskipulagi Rangárþings ytra 2016-2028. Skipulagssvæðin eru innan rauðu hringjanna. 

3.3 Vatnaáætlun 2022-2027 

Fyrsta vatnaáætlun Íslands var staðfest árið 2022 á grunni laga um stjórn vatnamála nr. 36/2011 en 

markmið þeirra er að vernda allt vatn og vistkerfi þess, hindra frekari rýrnun vatnsgæða og bæta ástand 

vatnavistkerfa til að vatn njóti heildstæðar verndar. Að auki er lögunum ætlað að stuðla að sjálfbærri 

nýtingu vatns og langtíma verndar vatnsauðlindarinnar. 

Við skipulagsgerð skal gera grein fyrir mögulegum áhrifum á vatnshlot sem tiltekin framkvæmd og/eða 

starfsemi getur haft í för með sér. Skýrt þarf að koma fram hvort ástand vatns hnigni eða 

umhverfismarkmiðum vatnshlotsins sé ekki náð. Sveitarfélagið sem leyfisveitandi getur óskað eftir 

áhrifamati vatnshlots af hálfu framkvæmdar- og rekstraraðila sé þess talin þörf. Ekki er gefið út leyfi 

fyrir framkvæmd/starfsemi sem leiðir til þess að umhverfismarkmið vatnshlotsins náist ekki. Gerð 

verður grein fyrir áhrifum á vatnshlot í samræmi við leiðbeiningar frá Umhverfisstofnun (nú umhverfis- 

og orkustofnun). 

Skipulagssvæðið er innan grunnvatnshlotsins  

Skipulagssvæðið er innan grunnvatnshlotsins Tungnaárhraun 103–308–G. Umhverfismarkmið 

grunnvatnshlotsins er að tryggja góða magnstöðu og gott efnafræðilegt ástand en núverandi staða 

vatnshlots er óþekkt. 1  

4 AÐALSKIPULAGSBREYTING 

Gerð verður breyting á uppdrætti og greinargerð gildandi aðalskipulags. Sameiginleg skipulagslýsing er 

gerð fyrir námur en gert er ráð fyrir aðskildum aðalskipulagsbreytingum.  

Gert er ráð fyrir stækkun á núverandi efnistökusvæði E70 í Tungnaáreyrum úr 2,5 ha yfir í 5,6 ha þar 

sem heimiluð efnistaka eykst úr 50.000 m3 í allt að 100.000 m3. 

Einnig er fyrirhugað að stækka efnistökusvæði E122 við Ferjufit á Þjórsáreyrum, úr 2,0 ha í 3,2 ha þar 

sem heimiluð efnistaka eykst úr 10.000 m3 í allt að 90.000 m3. Heimilað verður að afsetja efni sem m.a. 

fellur til við uppgröft við Vaðöldu, sem m.a. má nýta við frágang hennar. 

Breytingin felur í sér aukna heimild til efnistöku á þessum svæðum.  

5 DEILISKIPULAG/FRAMKVÆMDALEYFI 

Sótt verður um framkvæmdaleyfi á grunni aðalskipulags.  

6 UMHVERFISMATSSKÝRSLA 

Aðalskipulagsbreytingin fellur undir lög um umhverfismat framkvæmda og áætlana nr. 111/2021. Með 

breytingunni er mörkuð stefna um framkvæmdir sem kunna að hafa í för með sér umhverfisáhrif. Meta 

skal líkleg áhrif af fyrirhuguðum framkvæmdum og starfsemi á aðliggjandi svæði og einstaka þætti 

áætlunarinnar sjálfrar, eftir því sem við á, skv. skipulagsreglugerð nr. 90/2013. Matinu er ætlað að 

upplýsa um möguleg áhrif af stefnu skipulagsins og finna leiðir til að draga úr mögulegum neikvæðum 

umhverfisáhrifum. 

6.1 Valkostir 

Stefna í gildandi aðalskipulagi (núll kostur) verður borin saman við hugmyndir um breytt aðalskipulag. 

6.2 Fornminjar 

Aðalskráningu fornleifa í Rangárþingi ytra er lokið. Fornleifaskráning var gerð í tengslum við mat á 

umhverfisáhrifum Vindorkuvers við Vaðöldu (Búrfellslundar). Engar þekktar minjar eru innan 

skipulagssvæðis en þekktar minjar eru nokkru norðan Ferjufitar. 

 
1 https://vatnavefsja.vedur.is/ 

Finnist áður ókunnar minjar ber að tilkynna fundinn til Minjastofnunar eins fljótt og auðið er skv. 24. 

gr. laga um menningarminjar nr. 80/2012. 

6.3 Tengsl við aðrar áætlanir 

Í umhverfismatsskýrslu er gerð grein fyrir tengslum og samræmi við aðrar áætlanir og stefnur sem taka 

þarf tillit til eða geta haft áhrif á breytinguna. 

6.4 Umhverfisþættir og áherslur 

Í umhverfismatsskýrslu með aðalskipulagsbreytingunni verða skoðuð áhrif á umhverfisþætti og þeir 

metnir í samræmi við stefnuskjöl og viðmið. Yfirlit yfir mögulegar meginspurningar í 

umhverfismatsskýrslu er að finna í töflu hér fyrir neðan. Viðmið fyrir hvern umhverfisþátt eru sett með 

tilliti til laga og reglugerða, stefnuskjala sveitarfélagsins auk viðmiða í opinberum stefnuskjölum og/eða 

alþjóðlegum skuldbindingum. 

Í umhverfismatsskýrslu áætlunar eru áhrif af skipulagsáformum metin. Hafa þarf í huga nákvæmni 

áætlunar og stöðu hennar á skipulagsstigi. Við breytingu aðalskipulags er óvíst að hægt sé að meta öll 

umhverfisáhrif með fullnægjandi hætti vegna skorts á fyrirliggjandi gögnum og/eða upplýsingum. Í 

slíkum tilfellum er nánar gert grein fyrir ákveðnum umhverfisþáttum á síðari stigum skipulagsvinnu, 

s.s. við gerð deiliskipulags eða umsókn um framkvæmdar- og/eða starfsleyfi. 

 

TAFLA 1. Umhverfisþættir, viðmið og matsspurningar.  

UMHVERFISÞÆTTIR UMHVERFISVIÐMIÐ MATSSPURNINGAR 

Land og landslag 

Ásýnd og sjónræn 
áhrif. 

Landnotkun. 

Landsskipulagsstefna 2024-2038. 

• Skipulag stuðli að möguleikum á fjölbreyttri og 
hagkvæmri nýtingu landbúnaðarlands í sátt við 
umhverfið.  

• Skipulag miði að því að varðveita fjölbreytt og 
verðmætt landslag, svo sem óbyggð víðerni og 
landslagsheildir.  

Aðalskipulag Rangárþings ytra 2016-2028. 

• Stuðla að fjölbreyttari landnýtingu í samræmi 
við landgæði og ástand lands.  

• Tryggja nægt framboð efnistökusvæða og þau 
séu í námund við notkunarstað efnis. 

Hefur stefnan áhrif á ásýnd svæðis? 

Hefur stefnan áhrif á 
landslagsheildir? 

Hefur stefnan áhrif á landnotkun? 

Loftslagsmál 

Kolefnisbinding. 

Kolefnishlutleysi. 

Landsskipulagsstefna 2024-2038. 

• Skipulag feli í sér stefnu um bindingu kolefnis 
með kolefnishlutleysi að leiðarljósi.  

• Skipulag stuðli að orkuskiptum og að 
orkuauðlindir verði nýttar með sjálfbærum 
hætti, með það að leiðarljósi að draga úr losun 
og tryggja orkuöryggi. 

Aðgerðaráætlun í loftslagsmálum. 

Hefur stefnan áhrif á losun 
gróðurhúsalofttegunda út í 
andrúmsloftið? 

Náttúrufar 

Gróður. 

Vistkerfi. 

Jarðvegur. 

Búsvæði dýra.  

Landsskipulagsstefna 2024-2038.  

• Stuðla skal að heilnæmu umhverfi og verndun 
og varðveislu víðerna landslags, náttúru og 
líffræðilegrar fjölbreytni.  

Aðalskipulag Rangárþings ytra 2016-2028. 

• Stuðla að gróðurvernd og landgræðslu.  

Hefur stefnan áhrif á gróður,  

jarðveg og vistkerfi? 

Hefur stefnan áhrif á búsvæði  

dýra? 



6  UMHVERFISMATSSKÝRSLA 

UMHVERFISÞÆTTIR UMHVERFISVIÐMIÐ MATSSPURNINGAR 

• Unnið verður að stöðvun gróður- og 
jarðvegseyðingar og endurheimt landgæða.  

• Raskist gróið land vegna framkvæmda skal að 
lágmarki ígildi þess gróðurs sem tapast grætt 
upp.  

Lög um náttúruvernd nr. 60/2013. 

Vistgerðarkortlagning NÍ. Vistgerðarkortlagning NÍ.  

• VOT-S-3 mikilvægt fuglasvæði. 

 

 

 

 

 

 

 

 

 

Heilnæmt umhverfi 

Mengun og hávaði. 

Vatnsvernd.  

 

 

Landsskipulagsstefna 2024-2038.  

• Við skipulagsgerð verði heilnæmt umhverfi í 
dreifbýli tryggt með viðeigandi ráðstöfunum 
varðandi vatnsvernd, vatnsveitu, fráveitu, 
úrgangsmeðhöndlun, hljóðvist og loftgæði.  

Aðalskipulag Rangárþings ytra 2016-2028. 

• Standa vörð um vernd grunnvatns sem 
neysluvatns fyrir íbúa og atvinnustarfsemi.   

• Landgræðsla verði nýtt til bindingar kolefnis. 

• Í námum innan friðlands, náttúruminjaskrá, 
vatnsverndarsvæðum eða öðrum 
verndarsvæðum er óheimilt að geyma olíur 
eða önnur mengandi efni. Vatnaáætlun Íslands 
2020-2037. 

• Vernda vatn og vistkerfi þess, hindra frekari 
rýrnun vatnsgæða og bæta ástand 
vatnavistkerfa til þess að vatn njóti 
heildstæðrar verndar.  

Reglugerð um hávaða 724/2008.  

Reglugerð um fráveitur og skólp nr. 798/1999.  

Lög um hollustuhætti og mengunarvarnir nr. 7/1998. 

 

 

 

 

 

 

 

 

 

Er hætta á mengun eða hávaða 
vegna stefnu skipulagsins? Hefur 
stefnan áhrif á vatnshlot? 

Samfélag 

Atvinnulíf.  

Íbúar.  

Hagræn áhrif. 

Landsskipulagsstefna 2024-2038. 

• Skipulag stuðli að uppbyggingu atvinnulífs til  

framtíðar með áherslu á eftirsóknarvert umhverfi og  

sjálfbæra nýtingu lands. 

Aðalskipulag Rangárþing ytra 2016-2028. 

• Efla byggð og atvinnulíf og stuðla að 
fjölbreyttum atvinnutækifærum. 

Hefur stefnan áhrif á 
atvinnutækifæri?  

Hefur stefnan áhrif á íbúa og 
íbúaþróun?  

Hefur stefnan áhrif á framboð 
frístundabyggðar? 

 

Náttúru- og 
menningarminjar 

Fornminjar. 

 

Aðalskipulag Rangárþings ytra 2016-2028. 

• Stuðla að varðveislu sögu, náttúru og  

menningarminja og annarra umhverfislegra gæða.  

• Landnotkun stuðli að varðveislu sérstæðrar 
náttúru og menningar og sögu.  

Lög um náttúruvernd nr. 60/2013. 

Lög um menningarminjar nr. 80/2012. 

Aðalskráning fornminja. 

Hefur stefnan áhrif á fornminjar? 

7 SKIPULAGSFERLI, KYNNING OG SAMRÁÐ 

Með kynningu skipulagslýsingar er umsagnaraðilum, hagsmunaaðilum og almenningi gefinn kostur á 

að leggja fram sjónarmið og ábendingar sem að gagni gætu komið við mótun stefnunnar.  

Skipulags- og matslýsingin verður kynnt í skipulagsgátt Skipulagsstofnunar. Umsagnir og ábendingar 

skulu vera skriflegar og berast inn á skipulagsgátt fyrir auglýstan tímafrest. 

7.1 Umsagnaraðilar 

Óskað verður eftir umsögnum frá eftirtöldum aðilum: 

• Skipulagsstofnun 

• Náttúruverndarstofnun 

• Umhverfis- og orkustofnun 

• Minjastofnun Íslands 

• Heilbrigðiseftirlit Suðurlands 

• Vegagerðin 

Eftir atvikum verður leitað eftir umsögnum annarra aðila, þar á meðal innan stjórnsýslu 

sveitarfélagsins. 

7.2 Skipulagsferli 

Áætlað er að kynna skipulagslýsingu haustið 2025. Auglýsing aðalskipulagsbreytingarverður des. – feb.  

2026 og staðfest mars/apríl 2026, komi ekkert óvænt upp.  


